
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৭]
কুরু পাণ্ডব
১১১


আমরা পরম সুখে সম্বৎসরকাল আপনার রাজ্যে গর্ভস্থিতের ন্যায় অজ্ঞাতবাস করিয়াছি।

 বিরাট-তনয় এই অবসর এত দিনের রুদ্ধ কৃতজ্ঞতা ব্যক্ত করিয়া কহিলেন—

 হে তাত! এই মহাবাহু ধনুর্দ্ধরাগ্রগণ্য অর্জ্জুনই মৃগকুলসংহারকারী কেশরীর ন্যায় অরাতিগণকে নিপাতিত করিয়াছিলেন।

 বিরাটরাজ এই কথা শুনিয়া প্রফুল্লবদনে প্রথমে রাজা যুধিষ্ঠিরের সমীপবর্ত্তী হইয়া তাঁহাকে উপযুক্ত সম্মান প্রদর্শনার্থে যথাবিধি দণ্ড কোষ ও নগরসমেত সমস্ত রাজ্য প্রদানপূর্ব্বক অর্চ্চনা করিলেন এবং—কি সৌভাগ্য! কি সৌভাগ্য!—বলিয়া অন্য পাণ্ডবগণের মস্তকাঘ্রাণপুর্ব্বক তাঁহাদিগকে আলিঙ্গন করলেন। পরে তিনি পুনরায় যুধিষ্ঠিরকে কহিলেন—

 হে মহাভাগ! ভাগ্যক্রমে তোমরা অরণ্য হইতে নিষ্ক্রমণ ও দুরাত্মাদের অজ্ঞাতসারে বাস করিয়া প্রতিজ্ঞামুক্ত হইয়াছ। এক্ষণে আমার রাজ্যের যাহা কিছু সম্পত্তি তাহা তোমাদেরই অধিকারে রহিল। মহাবীর ধনঞ্জয় আমার কন্যার উপযুক্ত পাত্র, অতএব তিনি উত্তরার পাণিগ্রহণ করুন।

 অর্জ্জুনের অভিপ্রায় জানিবার নিমিত্ত যুধিষ্ঠির তাঁহার প্রতি দৃষ্টিপাত করিবামাত্র তিনি বিরাটরাজকে কহিলেন—

 হে রাজন! আমি আপনার অন্তঃপুরে বাসকালে

		 এই পাতা শেষ সম্পাদিত হয়েছে ১৮:৪১টার সময়, ৮ আগস্ট ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

